
Puäʹđ mieʹldd
toiʹmmjummša!

 Mannerheim Päärnaisuõjjlemlett

Lij eeʹjj 1920 vuâđđuum meerlažorganisaatio. 
Oouʹdad päärnai, nuõri da päʹrnnpiârrji pueʹrrjieʹllem
Toiʹmmai pirr Lääʹddjânnam
Lij poliittlânji da åskldõõǥǥ peäʹlnn čõnnsâʹttem

Mannerheim Päärnaisuõjjlemlett

Kõõskõsorganisaatio
10 vuʹvddorganisaatiod
588 pääiklažõhttõssâd
Pâʹjjel 91 000 vuäzzliʹžžed

Mannerheim Päärnaisuõjjlemlittu koʹlle:

Päärna da päʹrnnpoodd äärvast âânnmõš
Õhttsažvasttõs
Ooumažnallšemvuõtt
Õõutverddsažvuõtt

Äävʼvuõtt
Rämm
Kueiʹmmvuõtt
Vuässadvuõtt
Aarǥ äärvast âânnmõš

MLL äärv

MLL vuâđđjurddi

 Tååim piârrjid da päärnaid

Piârkaaʹffpõõrt

MLL piârkaaʹffpõõrtâst siõm päärnai puärraz vuäiʹtte
tobdstõõttâd kuõiʹmeez da jueʹǩǩed
ǩiõččlâsttmõõžžeez. Päärna käuʹnne siõrrâmtaaurõõžžid
piârkaaʹffpõõrtâst. Piârkaaʹffpõõrtâst mainstõõlât,
juuǥǥât kaaʹf leʹbe čee da siõrât päärnaivuiʹm. Måtmešt
piârkaaʹffpõõrtâst vuäitt kuullâd äʹšštobddji
saakkvuâraid. Jiõččtäättla ohjjee piârkaaʹffpõõrtid.

Kruugg

MLL reäšš jeeʹresnallšem kruuggid päärnaid da piârrjid.
Kruuggin päärna vuäǯǯa tobdstõõttâd aaʹššid, kook ǩeäʹsse
sij miõlid. Sij vuäǯǯa še siõrrâd, tuʹtǩǩeed da mättjed jiijjâz
ouddnummuž mieʹldd. Kruuggâst päärna mättje tåimmad
jooukâst da vuäǯǯa ođđ naʹzvaanid. Vuäitak tåimmad še
kruugg ohjjeeʹjen.

MLL škooulat jiõččtäättlaž piârrji tuärjjoummid, kook tåimma
päʹrnnpiârrji tuärjjooumžen. Piârrji tuärjjoummu vieʹǩǩte
jeeʹresnallšem puärrazvuõʹtte kuulli aaʹššin, mâʹte päärnai
peâmmʼmõš da aarǥâst vuäittmõš.

Piârrji tuärjjooumaž lij mieʹldd aarǥâst taʹrjjeeʹl staanâs vuõrâsoummu
vieʹǩǩ, ǩeäin vuäitt tuejjeed aarǥ aaʹššid õõutveäkka. Nåkam piâr, koʹst
lij õhtt leʹbe lie mäŋgg vuâlla škooulâkksa päärna, vuäitt vuäǯǯad
piârrji tuärjjoummu. Piâr, koʹst jeäʹnn lij siõʹme årra, vuäitt še vuäǯǯad
piârrji tuärjjoummu. Vuäitak še škooultõõvvâd piârrji tuärjjooumžen.

Piârrji tuärjjoummu

Leʹkssvieʹǩǩteei

Jiõččtäättla, MLL škooultem leʹkssvieʹǩǩteei vieʹǩǩte vuâđđškooulniiʹǩǩid
leeʹksin ougglõsõhttvuõđ pääiʹǩ. Leʹkssvieʹǩǩteeitoiʹmmjummuž mieʹrren
lij taʹrjjeed vuâđđškooulâkksaž päärnže suu taarbšem tuärj škooul
jååʹttma di mainstõõllâmvueiʹttemvuõđ vuõrâsoummin. 

Täävtõssân lij oouʹdeed päärna lookkâm- da ǩiõlltääid di tuõʹllʼjed päärna
škooulmotivaatio. Leʹkssvieʹǩǩteeitoiʹmmjummuš tuärjjad še puärrsi
vuäittmõõžž da piârri pueʹrrjieʹllem..

Eʹčč-päärnažtoiʹmmjummšest taʹrjjeet eeʹjjid tuärj eʹččen åårrmõʹšše di
päärna da eeʹjj kõskksaž vuârrvaaiktõʹsse. Eeʹjjid da päärnaid riâžžât

kruuggid, eʹčč-päärnažleeiraid, eeʹjji verddsažjoouk da jeeʹresnallšem
šõddmõõžžid. Vuäitak še škooultõõvvâd eʹččjoouk ohjjeeʹjen.

 
Eʹčč-päärnažtoiʹmmjummša lie puk eeʹjj tiõrv puättam!

 

Eʹčč-päärnažtoiʹmmjummuš

Snimldõk: Anna Autio



Tååim puärrsid
6

Verddsažjoouk
Verddsažjooukâst kaaunââtt jeeʹres seämma jieʹllemvueʹjjest leʹddi
puärrsivuiʹm. Verddsažjooukâst lij vueiʹttemvuõtt saǥstõõllâd jiijjâs
ǩiõččlâsttmõõžžin da tobddjin jeeʹres puärrsivuiʹm.

Ohjjeei ohjjad pâi verddsažjoouk. Ouddmiârkkân verddsažjooukin lie
vuõssmõs päärna vuäǯǯam puärrsi joukk da agstemâkksaž päärnai
puärrsi joukk.

Verddsažjooukid lie puk puärraz tiõrv puättam!

Naʹzvaanân jânnmasiʹrddijeänna -toiʹmmjummuš vieʹǩǩat lääʹdd da
jânnmasiʹrddijieʹnnid tobdstõõttâd.

Naʹzvaan vieʹttje ääiʹjez õõutâst da mättje kuõiʹmineez ođđ naaʹlid
da kuõiʹmeez ǩiõl. Naʹzvan vuäitt vuäʹpsted määŋgin arggpeeiʹv

aaʹššin, mâʹte jeeʹresnallšem veʹrǧǧkonttrin äʹššummšest.
 

Puäʹđ mieʹldd naʹzvantoiʹmmjummša!
 
 

Naʹzvaanân jânnmasiʹrddijeänna

MLL sijddääkk da sijddääʹjj lie jiõččtäättla vuõrâsoummu, kook haaʹlee
uʹvdded ääiʹjez päärnaid. Sijddääkk da -ääʹjj jeäʹlle ouddmiârkkân MLL

piârkaaʹffpõõrtin lookkmen mainnsid päärnaid, tuõjjstõõllmen da siõrrmen
päärnaivuiʹm.

 
Puäʹđ sijddäkkan leʹbe -äʹjjen!

 

Snimldõk: Elias Lahtinen

Sijddääkk da sijddääʹjj

MLL reäšš jiânnai jeeʹresnallšem pukid piârrivuäzzlaid suåppi
šõddmõõžžid da kaaunõõttmõõžžid. MLL reäšš še loǥlmid, koin
mušttlet päärnai pueʹrrjieʹllmest, peâmmast leʹbe puärrazvuõđâst.

Puäʹđ mieʹldd vuäǯǯad ođđ teâđ leʹbe riâššâd šõddmõõžžid!

Šõddmõõžž

Snimldõk: MLL Lappi biire



Puäʹđ jiõččtäättliʹžžen!

Jiõččtäättlaž tuâjj miârkkšââvv tõn, što ooumaž oudd ääiʹjes jeärrsi vieʹǩǩtem
diõtt da vuässââtt tååimaid jiijjâs täätt mieʹldd. Son ij vuäǯǯ tuâjstes pääʹlǩ.
Tõn sââʹjest son vuäǯǯ räämm tõʹst, što vuäǯǯ vieʹǩǩted.
Jiõččtäättlaž tuâj pääiʹǩ tobdstõõđak še ođđ oummid da vuäǯǯak ođđ
ǩiõččlâsttmõõžžid.

MLL jiõččtäättlaž vuäǯǯ tuâjast taarbšum škooultõõzz da tuärj
toiʹmmjummša, ouddmiârkkân kruugg leʹbe joouk ohjjummša.

Tuâjain suåvât jiõččtäättlai jiijjâz äiʹǧǧtaaul
da miõllǩeässmõõžž mieʹldd.

Mannerheim päärnaisuõjjlemleettast lie määŋgnallšem
jiõččtäättlai tuâj:
• piârkaaʹffpõõrt ohjjeei
• kruuggohjjeei
• piârrji tuärjjooumaž
• taaurõš päärnže leʹbe nuõʹrre
• eʹčč-päärnažtoiʹmmjummuž ohjjeei
• verddsažjoouk ohjjeei
• sijddäkk leʹbe -äʹjj
• naʹzvan jânnmasiʹrddijeänna
• vieʹǩǩteei šõddmõõžžin



Päärnaihåidd

MLL škooulat da vääʹlat piârrjid päärnaihoiʹddjeeʹjid.
Vuäitak tiʹllʼjed MLL päärnaihoiʹddjeei põrttsad, ko taarbšak
kõskkpoddsaž da vuäʹnkõsäiggsaž vieʹǩǩ päärnaihoiddu. 

Vuäitak tiʹllʼjed päärnaihoiʹddjeei ouddmiârkkân teʹl, ko puärraz lie
tuâjjmääʹtǩest leʹbe haaʹlee vieʹttjed ääiʹj kuâhttast. Vuäitak vuäǯǯad
hoiʹddjeei domoi puki sutkkaaiʹji.

Čiâsshâʹdd lij 10€/čiâss. Pâʹsspeeiʹvi čiâsshâʹdd lij 20€/čiâss.

Tiʹlle päärnaihoiʹddjeei
teʹl. +358 40 772 5078

http://lastenhoito.mll.fi
Äävai aarǥi čiâss 9–12.

 
Snimldõk: Anna Autio

http://lastenhoito.mll.fi/


Mäʹhtt piâzzam mieʹldd 
toiʹmmjummša?

 
Mannerheim päärnaisuõjjlemleett 

Lappi vuʹvdd
 

Pirkkakatu 2
96200 Ruäʹvnjargg

teʹl. +358 50 465 0704
Lââʹssteâđ

MLL Lappi vuuʹdest:
http://lapinpiiri.mll.fi

http://www.mll.fi

Puäʹđ jällʼlõõččâd
vuʹvddkonttrest. Tuâjjla

vuäʹpste Tuu.

11Snimldõk:
 Päivi Karjalainen

http://lapinpiiri.mll.fi/
http://www.mll.fi/


Puk oummu lie tiõrv puättam MLL
toiʹmmjummša!

Mannerheim päärnaisuõjjlemlett (MLL) lij ääv
meerlažorganisaatio, kååʹtt oouʹdad päärnai, nuõri

da päʹrnnpiârrji pueʹrrjieʹllem. 

Mannerheim päärnaisuõjjlemleett Lappi vuʹvdd
 

Pirkkakatu 2
96200 Ruäʹvnjargg

teʹl. +358 50 465 0704
Lââʹssteâđ

MLL Lappi vuuʹdest:
http://lapinpiiri.mll.fi

http://www.mll.fi
 
 

http://lapinpiiri.mll.fi/
http://www.mll.fi/

